
ACTA 

Expediente núm.: Órgano colexiado:

PLN/2022/6 O Pleno

DATOS DE DESENVOLVEMENTO DA SESIÓN 

Tipo Convocatoria Ordinaria

Data 24 de maio de 2022

Duración Desde as 21:05 ata as 23:55 horas

Lugar SALON DE SESIONS

Presidida por SAMUEL LAGO OZÓN

Secretario MIGUEL RODRIGUEZ DE VICENTE-TUTOR

ASISTENTES     (17):

PSDG-PSOE (4): Dª Fátima Abal Roma, D. Samuel Lago Ozón, Dª María Cruz Leiro Peña e 
Dª Milagros Martínez Piñeiro.
SOMOS  CAMBADOS  (3):  D.  Xurxo  Charlín  Trigo,  D.  Constantino  Cordal  Rodríguez 
(participación a distancia habilitada pola resolución da Alcaldía, Decreto 2022-0601, de data 
24.05.2022) e D. Fernando Patricio Rey
B.N.G. (2): D. José Luís González Roma e Dª Mariel Oubiña Vázquez
P.P. (7): D. Luís Aragunde Aragunde, Dª María Isabel Fole Trigo, Dª Sonia Agra Piñeiro, D. 
Juan Ramiro Gómez Blanco, Dª Monica Montserrat Peña Otero, Dª Silvia Fernández Pérez e 
D. José Carlos Trigo Trigo.
CAMBADOS PODE (1): D. José Ramón Abal Varela.

Unha vez verificada polo secretario a válida constitución do órgano,  o presidente abre a 
sesión,

Antes  da  deliberación  sobre  os  asuntos  incluídos  na  orde  do  día,  o  Sr.  Alcalde,  en 
representación  da  Corporación,  da  lectura  á  declaración institucional  de apoio  aos 
familiares das víctimas do “Villa de Pitanxo”, na que se recolle o seguinte,

“Nas  semanas  posteriores  ao  se  naufraxio,  o  Goberno  de  España  comprometeuse 
públicamente na procura dos medios técnicos neccesarios para descender, tras localizado e 
toda vez que as condicións climatolóxicas o permitisen, ao buque “Villa de Pintaxo”, afundido 
en augas de Terranova no mes de febreiro do presente ano.

Transcorrido un tempo prudencial, e tras a falta de noticias ao respecto, indícase que non se 
realizará esta operación de descenso por  imposibilidade técnica,  o que xera unha notable 
frustración, angustia e desacougo nas familias dos falecidos e na xente do mar.

Recentemente se tivo coñecemento da existencia de buques oceanográficos públicos e de 
algunha empresea especializada que podería dispoñer dos medios necesarios para acometer  
o  descenso  ao  buque,  polo  que  o  argumento  de  non  poder  atopar  os  corpos  ou  a 
imposibilidade de acceder ao interior da nave xa non é obstáculo para proceder ao descenso 
até o barco afundido, e poder obter imaxes da situación e circunstancias nas que se atopa o 
buque.

Ademais, cabe sinalar que a Fiscalía indicou a existencia de indicios de neglixencia e mesmo 
de homicidio imprudente no afundimento do “Villa de Pitanxo”, cuestión pola cal o visionado do 
estado do barco arroxaría datos para o bo discorrer da investigación e, consecuentemente 
para o esclarecemento da verdade.

Por iso, desde a Corporación Municipal do Concello de Cambados manifestamos o noso apoio 
aos familiares das víctimas na súa demanda ao Goberno de España da posta en marcha, en 
coordianción  co goberno Canadiano,  dunha operación de traballo  subacuático que permita 
localizar o buque “Villa de Pitanxo”, descender ao mesmo e elaborar un traballo fotográfico e 
audiovisual sobre o estado do mesmo, así como recoñecer a súa contorna e zona exterior do 
buque para verificar a localización dos corpos dos tripulantes desaparecidos”.

Os membros da Corporación aplauden a declaración institucional anterior.

Rematada a exposición anterior,  procédese á deliberación sobre os asuntos incluídos na 
orde do día

A) PARTE RESOLUTIVA 

1. Aprobación das actas das sesións celebradas os días 31.03.2022 e 10.05.2022 
(Exptes: PLN/2022/4 e PLN/2022/5)

Dáse conta das actas das sesións celebradas os días 31.03.2022 e 10.05.2022.

O Pleno, por unanimidade, acorda prestarlles a súa aprobación.

2. Orzamento Xeral 2022

O Sr. Secretario da conta do ditame desfavorable da Comisión Informativa de Economía, 
Facenda, Industria e Urbanismo, por dous (2) votos a favor dos concelleiros integrados nos 
grupos  municipais  do  PsdeG-PSOE  e  Somos  Cambados,  e  tres  (3)  en  contra  dos 
concelleiros integrados nos grupos municipais de PP e grupo mixto (Cambados Pode) á 
seguinte proposta:

“Formado  o  Orzamento  deste  Concello  correspondente  ao  exercicio  económico  2022,  así 
como  as  súas  Bases  de  Execución  e  demais  documentos  anexos,  de  conformidade  co 
disposto nos artigos 168 e 169 do Texto Refundido da Lei Reguladora de Facendas Locais 
aprobado por Real Decreto Lexislativo 2/2004 de 5 de marzo, e o artigo 18 do Real Decreto 
500/1990, de 20 de abril.

Visto así mesmo o Cadro de Persoal  a aprobar xunto co orzamento do exercicio 2022, de 
acordo co disposto no artigo 90.1 de a Lei 7/1985, do 2 de abril, Reguladora das Bases do 
Réxime Local e nos artigos 126 e 127 do R.D.Lexislativo 781/1986, do 18 de abril.

Visto e coñecido o contido do informe da Interventora municipal, de data 13/05/2022.

Aos efectos establecidos no artigo 169 do Texto Refundido da Lei Reguladora das Facendas 
Locais aprobado por Real Decreto Lexislativo 2/2004, de 5 de marzo, sométese a Ditame da 
Comisión Informativa de Facenda e posterior remisión ao Pleno da seguinte proposta de 

ACORDO

PRIMEIRO.  Aprobar  inicialmente  o  Orzamento  Xeral  deste  Concello,  para  o  exercicio 
económico 2022,  xunto  coas súas Bases de Execución,  e  cuxo resumo por  capítulos  é o 
seguinte:

ESTADO DE INGRESOS

Capítulo Denominación Importe

A) Operacións Non Financeiras

A1) Operacións Correntes

I IMPOSTOS DIRECTOS 2.650.500,00

II IMPOSTOS INDIRECTOS 170.000,00

III TAXAS, PREZOS PÚBLICOS E OUTROS INGRESOS 1.972.400,00

IV TRANSFERENCIAS CORRENTES 4.779.288,44

V INGRESOS PATRIMONIAIS 109.500,00

Total 9.681.688,44

A2) Operacións de Capital

VI ENAXENACIÓN DE INVESTIMENTOS REAIS 0,00

VII TRANSFERENCIAS DE CAPITAL 0,00

Total 0,00

Total Non Financeiras 9.681.688,44

B) Operacións Financeiras

VIII ACTIVOS FINANCEIROS 22.000,00

IX PASIVOS FINANCEIROS 0,00

Total Financeiras 22.000,00

Total Ingresos 9.703.688,44

ESTADO DE GASTOS

Capítulo Denominación Importe €

A) Operacións Non Financeiras

A1) Operacións Correntes

I GASTOS DE PERSOAL 4.205.347,83

II GASTOS EN BÉNS CORRENTES E SERVIZOS 4.705.708,77

III GASTOS FINANCEIROS 3.100,00

IV TRANSFERENCIAS CORRENTES 402.143,78

V FONDO DE CONTINXENCIA E OUTROS IMPREVISTOS 0,00

Total 9.316.300,38

A2) Operacións de Capital

VI INVESTIMENTOS REAIS 78.000,00

VII TRANSFERENCIAS DE CAPITAL 63.000,00

Total 141.000,00

Total Non Financeiras 9.457.300,38

B) Operacións Financeiras

VIII ACTIVOS FINANCEIROS 22.000,00

IX PASIVOS FINANCEIROS 224.388,06

Total Financeiras 246.388,06

Total Gastos 9.703.688,44

SEGUNDO. Aprobar o Cadro de Persoal do exercicio 2022.

TERCEIRO. Expor o Orzamento e o Cadro de Persoal ao público mediante anuncio no Boletín 
Oficial da Provincia, de conformidade co disposto no artigo 169 do texto refundido da Lei das 
facendas locais, polo prazo de quince días hábiles, para que os interesados poidan examinalo 
e  presentar  reclamacións.  No  suposto  de  non  presentarse  reclamacións,  o  expediente 
considerarase  definitivamente  aprobado,  debendo  cumprirse  o  trámite  da  súa  publicación 
resumido por capítulos no BOP e no taboleiro de anuncios do concello.

CUARTO.  Remitir  copia  á  Administración  do  Estado,  así  como ao  órgano  competente  da 
Comunidade Autónoma.”

O Sr. Secretario da conta da enmenda á Proposta de Aprobación Inicial do orzamento 
para o exercicio 2022 presentada, o día 19.05.2022 con núm. rexistro 2022-E-RE-1215, 
por D. Xurxo Charlín Trigo, concelleiro delegado de Economía e Facenda do Concello de 
Cambados, en base ao disposto nos artigos 91.4 e 97.3 do Regulamento de Organización, 
Funcionamento e Réxime Xurídico das entidades locais e demáis normativa que poida 
resultar de aplicación, na que se recolle o seguinte:

“Vista a situación económica e social unha vez que parece estar superada a Pandemia da 
Covid-19 e as negociacións mantidas cos distintos grupos municipais para poder aprobar o 
orzamento  municipal,  nas  que manifestaron a súa disposición  a  facilitar  a  aprobación  dos 
orzamentos sempre e cando se teñan en conta as súas propostas; este goberno en aras de 
acadar o consenso suficiente que permita a aprobación do orzamento municipal 2022 o antes 
posible, acorda renunciar a inclusión nos orzamentos da partida económica da Transferencia 
Corrente nominativa a Asociación Xironsa e diminuír a partida de Arrendamento mobiliario e 
enseres  (carpas,  vaias….)  festexos  e  outros  eventos,  para  incrementar  a partida  de 
Transferencias  Correntes  a  Entidades  Culturais  e  a  de Transferencias  Correntes  a  Festas 
Populares:

En base o exposto, o Concelleiro Delegado de Economía e Facenda en nome do Goberno 
Municipal  do  Concello  de  Cambados  solicita  a incorporación  no  Orzamento  da  seguinte 
emenda:

Orzamento Partida Descrición Importe Importe coa 

C
od

. V
al

id
ac

ió
n:

 9
EN

TH
D

TH
R

4P
X3

5G
W

X4
LY

R
24

J5
 | 

C
or

re
cc

ió
n:

 h
ttp

s:
//c

am
ba

do
s.

se
de

le
ct

ro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
4 

a 
25



Estado de 
Gastos

Orzamentaria Orzamentado Enmenda

Concello de 
Cambados

Económica 2 
Aplicación: 

Programa: 338 
Económica: 20500

Arrendamento 
mobiliario e enseres 
(carpas, vaias….) 
festexos e outros 

eventos

110.000,00 € 104.000,00 €

Concello de 
Cambados

Económica 4 
Aplicación: 

Programa: 3340 
Económica: 48902

Asociación Cultural 
Xironsa

7.000,00 € 0,00 €

Concello de 
Cambados

Económica 4 
Aplicación: 

Programa: 3340 
Económica: 48900

Transferencia a 
Entidades Culturais

14.000,00 € 25.000,00 €

Concello de 
Cambados

Económica 4 
Aplicación: 

Programa: 3380 
Económica: 48900

Transferencias a 
Festas Populares

10.000,00 € 12.000,00 €

- Eliminación nas Bases de Execución do Orzamento da Subvención Nominativa á Asociación 
Cultural Xironsa. Base nº 22, Apartado 2.”

Deuse  conta,  igualmente  do  informe  de  Intervención  de  data  20.05.2022  á  emenda 
presentada que conclúe o seguinte

Visto canto antecede, a emenda sería técnicamente viable. A mesma ten un carácter político e 
de criterio de oportunidade, o cal non é obxecto de avaliación por esta Intervención.
En todo  caso corresponde  ao Pleno  a  apreciación  e  no  seu caso aceptación  da  emenda 
proposta.”

O Sr. Concelleiro Delegado de Economía, Facenda, Industria, Urbanismo, Patrimonio e 
Novas Tecnoloxías da lectura da seguinte declaración,

“O Goberno municipal do Concello de Cambados trae a este pleno Ordinario do mes de Maio 
un orzamento que para este ano superan os 9,7 millóns de euros, se ben coas subvencións 
concedidas  e  outros  ingresos  previstos  para  investimentos  superarán  amplamente  os  10 
millóns de euros.

Estes Orzamentos xa estaban listos no mes de Marzo deste ano, data na que foi trasladado o  
borrador do mesmo aos grupos da oposición, pero dende o Goberno Municipal quíxoselle dar 
prioridade a negociación coa Oposición para tentar aprobalos por maioría sen ter que chegar a 
aprobalos nunha cuestión de confianza, como así se acadou neste ano.

Estes orzamentos teñen como prioridade absoluta axudar a aquelas persoas e colectivos máis 
o  precisan,  cun  marcado  carácter  social.  Así,  con  respecto  ao  anteriores  orzamentos 
municipais increméntase novamente a partida destinada a Servizos Sociais, chegando neste 
exercicio  a  superar  os  630.000  Euros,  cando  en  2015  este  importe  apenas  chegaba  aos 
250.000 Euros.

Volvemos a incrementar o investimento en mantemento dos centros escolares que pasa de 
30.000 Euros a 45.000 Euros, e tamén incrementamos novamente a partida no Plan Madruga, 
e  mantemos  a  partida  destinada  a limpeza e desinfección  de  todos  os  centros  de  ensino 
público, coa finalidade de mellorar a educación no noso Concello.

No 2022 volvemos  a presentar  os Orzamentos  da historia  de Cambados con maior  gasto 

social.

No tócante aos ingresos, neste exercicio conxélanse os impostos por sétimo ano consecutivo e 
redúcense taxas como a do lixo, e mantéñense as bonificacións fiscais para aqueles colectivos 
e familias que mais o precisan e da que se benefician centos de veciños de Cambados.

Por outra banda increméntanse as transferencias de outras administracións ao Concello, de tal 
maneira que as transferencias do estado superan por primeira vez os 4,7 millóns de euros, 
sendo o maior ingreso que percibe o Concello en 2022, así Cambados fornecese neste 2022 
con máis fondos doutras administracións que dos impostos que se lle cobran directamente 
polo Concello a veciñanza.

No  relativo  aos  gastos,  a  proposta  dos  orzamentos  que  se  lle  entregou  aos  grupos  da 
oposición recollía un gasto en mantemento de Centros Culturais de 30.000 Euros, ademais das 
axudas a outras administracións que se solicitaron como a da reforma da casa de Cultura de 
Vilariño en 40.000 Euros, xa que este goberno tiña previsto realizar unha serie de reformas nas 
distintas  casas de  Cultura  de Cambados ao marxe da negociación  coa oposición  por  que 
eramos conscientes da súas necesidades tras estar pechadas estes últimos anos por mor da 
pandemia.

Incrementamos dende este goberno a partida en Actividades Culturais aos 52.000 Euros, para 
poder realizar un maior número de actividades culturais unha vez que parece estar superada a 
pandemia, así como a partida de festexos para realizar as festas do Entroido, da Vieira, do 
Albariño e do Nadal e que o seu beneficio repercute non só na veciñanza se non tamén no 
comercio e a hostalaría de Cambados.

Incrementamos a partida de eventos deportivos a 40.000 euros e a  20.000 euros a partida de 
mantemento  de  instalacións  deportivas  e  estamos  a  tramitar  unha  subvención  de  Fondos 
Europeos para a reforma integral do Centro deportivo do Pombal.

Aumentamos a partida de mantemento da Praza de Abastos ata os 15.000 euros  para poder  
atender as demandas dos usuarios e vendedores da praza. Así como a partida de Promoción 
turística que vai chegar aos 18.000 euros neste ano.

No tócante a Transferencias correntes a Asociacións incrementamos as axudas as entidades 
deportivas,  culturais  e  festas  populares,  e  mantemos  os  compromisos  deste  goberno  con 
distintas asociacións, mantendo as axudas nominativas e mesmo creando unha nova para os 
autopatronos de Taxis de Cambados e que poidan instalar  o servizo de Radiotaxi no noso 
Concello.

Somos conscientes do importante labor que fan os clubs deportivos e asociacións culturais,  
nos  que  participan  centos  de  cambadeses,  a  maioría  deles  nenos  e  nenas,  polo  que  se 
incrementan notablemente as axudas que se outorgaban antes do inicio da pandemia.

O  concello  de  Cambados  cumpriu  estritamente  coas  políticas  de  contención  do  gasto, 
cumprindo  no  2021  tanto  coa  regra  de  gasto  como  a  estabilidade  orzamentaria  segundo 
indican os informes de intervención, arroxando un saldo positivo no remanente de tesouraría 
que foi de 375.000 euros no 2021.

Desta maneira  o Orzamento  do exercicio  2022 vai  ascender  a 9.703.688,44 euros,  o  que 
supón un incremento do 6% con respecto ós do exercicio pasado, pero este incremento non se 
produce  nin  por  unha  suba  nos  tributos  municipais  nin  por  unha  nova  operación  de 
endebedamento do Concello, xa que Cambados mantén os impostos conxelados a veciñanza 
ademais de reducir  a débeda municipal coas entidades de crédito en máis de 2 millóns de 
euros dende 2015.

Este equipo de goberno municipal,  é consciente que a pandemia causou un deterioro moi  
grande na economía e nas finanzas dos veciños de Cambados. Por este motivo, tratamos de 
paliar  todo isto  aumentando as  partidas  do orzamento  do  Concello  que van destinadas  a 
axudar  a  poboación  que  máis  o  precisa  nestes  intres  tan  complicados,  toda  vez  que, 
entendemos que son mais importantes as persoas que os números ou as contas.

Este Orzamento mantén a tendencia dos cinco anteriores que leva elaborados esta concellaría 
de Economía e  Facenda, pero temos claro que era preciso traer este documento ao Pleno 
para poder atender as necesidades actuais da poboación motivadas pola nova situación que 
estamos a vivir unha vez parece estar superada a Pandemia da Covid-19.

Así traemos un orzamento que dentro das posibilidades que ten o Concello de Cambados vai  
priorizar nos Servizos Sociais e na Cultura, na educación e no deporte, pero principalmente 
centrado  na  veciñanza  que  nos  investimentos  para  poder  axudar  aos  sectores  que  máis 
sufriron a pandemia da Covid-19.

Presentamos un Orzamento serio, responsable e equilibrado

Un ano máis como nos anteriores sete anos,  presentamos un Orzamento sen aumentar  a 
débeda  do Concello,  aumentando os  ingresos  pero  sen ter  que incrementar  os  tributos  a 
veciñanza.

Tratase  dun  Orzamento  SERIO,  por  que  é  realizable,  non  hai  partidas  maquilladas  no 
documento, e que despois non se poidan executar.

Un  Orzamento  RESPONSABLE  xa  que  esta  feito  destinando  tódolos  recursos  posibles 
centrados en atender as necesidades dos veciños e das familias de Cambados.

E sobre todo EQUILIBRADO por que facemos todo isto reducindo os ingresos e axustando ao 
máximo as partidas as súas necesidades, e un ano máis dende que eu son concelleiro de 
Economía  e  Facenda  sen  subirlle  os  impostos  aos  veciños,  aplicando  bonificacións  as 
empresas  e  as  familias  que  máis  o  precisan  sen  ter  que  recorrer  ao  endebedamento  do 
Concello.

Levamos sete anos sen ter que pedir un préstamo e sacando as contas do Concello adiante, e 
o  ano  que  ven,  imos  cancelar  no  mes  de  maio  tódalas  débedas  que  ten  o  Concello  de 
Cambados cos Bancos.

Solo quero dicir 3 apuntes antes de comezar o debate:

En referencia aos Salarios, o Goberno municipal renunciamos expresamente aos mesmos con 
tal de que se permita por parte dos grupos da oposición a aprobación do documento. Temos 
que atender aos veciños no noso tempo libre que nos deixan os nosos traballos e as nosas 
familias,  mentres  a  oposición  non  asiste  á  reunións  da  negociación  dos  orzamentos  por 
problemas de conciliación laboral, ou persoais, cando é precisamente a oposición a que impide 
que os concelleiros do equipo de goberno dispoñan de compensacións polas horas dedicadas 
á xestión municipal. Se a oposición non pode acudir á Comisión de Goberno dos Orzamentos, 
a máis importante do ano, imaxinade o que temos que facer os concelleiros para atender a 
xestión municipal de luns a venres todas as semanas do ano.

Un segundo apunte quero facer referencia e as propostas da oposición na elaboración do 
documento, é incongruente reclamar "políticas de esquerdas e populares a prol das clases 
traballadoras" e ao mesmo tempo solicitar que nos orzamentos municipais se dediquen máis 
cartos  ás  asociacións  para  facer  verbenas  que  ás  asociacións  benéfico  asistenciais  que 
prestan  un  apoio  fundamental  ás  familias  que  loitan  contra  o  cancro,  enfermidades 

dexenerativas ou doenzas que implican un coidado continuo de quen as padece (autismo, 
AME, sindrome de down, cancro, etc ).

E para rematar quero falar da inclusión das obras e investimentos no documento, queremos 
deixar claro que foi por decisión do goberno, pero inda así se vos dou traslado aos grupos da 
oposición durante as negociacións de distintas obras que se van a acometer e das que se van 
solicitar financiación dentro dos distintos programas de axudas de outras administracións nas 
que vai participar o Concello de Cambados, chegándose a propoñer realizar obras e outras 
actuacións  no rural  que xa estaban programadas polo  goberno e traballando nelas  meses 
antes de que foran propostas pola oposición nas negociacións. De feito, tendo coñecemento 
de que algunha delas estaban próximas ao seu inicio ou que xa estaban execuntando algunha 
delas, chegouse a pedir que se paralizase porque as ían propoñer eles...

Por  iso,  o  goberno  municipal  presentou  unha  emenda  aos  orzamentos  para  chegar  a  un 
acordo para que se aprobaran os orzamentos, onde única e exclusivamente se incrementaba 
en seis mil euros a partida de Transferencias correntes, 4.000 euros a cultura e 2.000 euros a  
festas populares, retrotraendo estas cartos da partida de aluguer de materiais para festexos, e 
se eliminara a axuda nominativa a Asociación Xironsa dotada de 7.000 euros para incrementar 
a partida de Transferencias Culturais. E que vai ser esta emenda a única modificación que van 
ter os orzamentos da proposta realizada polo goberno e remitida aos grupos da oposición para 
a súa aprobación.”

O Sr. Abal Varela (Cambados Pode) fai referencia a que nos atopamos ante un orzamento 
incompleto  que  non  contempla  as  obras  do  Plan  Concellos  e  fai  referencia  as  eivas  do 
documento.

Critica que Cambados fose o único Concello da comarca que non solicitou a subvención do 
Reacpon e da conta dunha xestión calamitosa do goberno local.

Critica que un plan de camiños rurais prevía reasfaltados sobre unha propiedade privada.

Enumera as propostas que non acolle o documento:

-Recuperación da praia fluvial de Oubiña.

-Promoción das rutas de sendeirismo (pon por exemplo a de Castrelo)

-Convocar  a  Comisión  de  reconstrucción  económica  e  social  para  atender  propostas  e 
iniciativas ante a crise inflacionista que estamos a vivir.

-Mocións aprobadas no Pleno Municipal (problemática do saneamento en Covas de Lobos; 
camiño público de Corvillón a Vilariño; recuperación da web de Cambados enoturismo)

-Non se garante o abastecemento de auga a Vilariño, Corvillón e Polígono de Setepías.

O Sr. González Roma (BNG) di que semella que o concelleiro de economía non está contento 
co acordo ao que se chegou co BNG. Di que lle resulta sorpredente o discurso presentado polo 
concelleiro de economía.

Afirma que o BNG sempre defendeu un acordo de orzamentos que derivou dunha serie de 
propostas que foron aceptadas en parte.

Aínda  dos  problemas  existentes  en  relación  ao  déficit  existente  e  de  non  ser  os  seus 
orzamentos sinala que o BNG sentouse a negociar e a acordar acadando algúns avances (pon 
como exemplo as axudas aos comedores escolares e a apertura das Casas de Cultura).

Di que ten dúbidas de que,  tal  e como comenta o Sr. Alcalde, nos atopemos ante tempos  
novos pero conclúe que van apoiar  estes orzamentos en base a unha negociación que se 
levou a cabo.

O Sr. Aragunde Aragunde (PP) comeza a súa intervención agradecendo a Sra. Abal Roma o 
tempo de dez minutos do que se dispuxo no debate de orzamentos do ano anterior que se 
viron reducidos este ano o que considera, vai en detrimento do funcionamento democrático do 
Pleno.

Critica o retraso na presentación dos orzamentos e que o gasto corrente e o gasto de persoal 
chegue ao 92 % do orzamento en contraposición ao 82 % da etapa do Partido Popular.

Apunta a que o Sr. Alcalde perdeu 800.000 euros fai un ano en relación o Plan Reacpon e que 
é triste que a disculpa sexa que non se poidan aportar 80.000 euros que, ademáis, se podían 
detraer do Plan Concellos.

Defende a necesidade de investir en servizos sociais e apunta a que o incremento que gasto 
ao que alude o goberno local deriva da maior aportación da Xunta de Galicia ao servizo de 
axuda no fogar.

Di que servizos sociais está a tardar en resolver as solicitudes de dependencia ata seis meses 
e ten falta de persoal que ás veces se cubre con persoal do Plan Concellos. Defende que debe 
reforzarse a súa plantilla.

Apunta a necesidade de incrementar o gasto en desbroces e pon por exemplo un lavadoiro e 
columpios sepultados pola maleza.  Da conta do mal estado dos columpios da Modia e da 
demanda de mellora presentada en relación a este particular fai sete anos.

Critica os retrasos na tramitación das subvencións do Ari e que no último ano non se solicitase 
a subvención. Di que non se van xustificar mais de 200.000 euros.

Di que as cifras cadran porque non se fai nada e atopámonos ante unha xestión caótica.

Di que lle caería a cara de vergoña se se pechara Esperanza Salnés no curso do seu mandato 
e da conta de que a falta de fondos da Deputación é o que motivou o peche.

Da conta da mala xestión da subvención do cemiterio de Viñariño que levou a cabo o Sr. 
Alcalde. Defende os aparcamentos en Castrelo e Corvillón levados a cabo no seu mandato.

Di  que a xestión  do cemiterio  de  Vilariño  foi  enrevesada,  senón  ilegal,  e  nela  participa  o 
avogado de Unións Agrarias, sindicato ao que pertence o Sr. Alcalde.

Sostén que o funcionamento do Concello de Cambados empeorou nos últimos sete anos e a 
xestión do Sr. Alcalde no poco tempo que leva tivo unha morea de desacertos.

O Sr. Charlín Trigo (Somos Cambados) di que se debateu de todo menos do documento.

En relación á intervención do grupo mixto Cambados Pode di que que o Plan Concellos só se 
introduciu nos orzamentos nunha soa ocasión. Refírese a que o expediente acerca do Camiño 
do Corgo atópase actualmente en tramitación.

En relación á intervención do grupo do BNG argumenta que a intención do goberno era a de  
chegar  a  acordos  pero  quixo  poñer  de  manifesto  o  que  realmente  ocorreu  durante  as 
negociacións.

Di que a partida de emerxencia social non se incrementou debido a que noutros anos non se 
chegou a esgotar. En relación as axudas a comedores escolares xa se explicou que se podía  
acceder a través dos fondo de emerxencia social.

En relación ás intervencións do PP di que o documento xa se podería haber traído no mes de 
marzo pero que as negociacións dilatáronse. Defende que o gasto corrente pode moverse e fai 
un repaso aos incrementos das distintas aplicacións orzamentarias.

Di que non é certo que se diminuise o persoal de servizos sociais cando na etapa do Partido 
Popular había dúas traballadoras sociais e agora hai tres.

Sinala  que  habería  que  centrarse  mais  no  documento  e  lembra  que  se vai  solicitar  unha 
subvención de mais de medio millón de euros para a reparación do centro do Pombal.

Critica que se poña de manifesto a Vilanova de Arousa como exemplo económico nun debate 
de orzamentos tendo en conta a débeda acumulada por este municipio en comparación con 
Cambados.

O Sr. Abal Varela (Cambados Pode) di que a intervención do concelleiro de economía pasa 
por alto os 600.000 euros que se perderon por non solicitar o Reacpon e que se se situase na 
oposición pediría a dimisión do goberno.

Critica que non se cumpra a Lei de transparencia e non se publiquen os contratos menores así 
como a deficiente situación dos parques infantís do Concello.

Refírese á solicitude de rebaixa do IBI que foi rexeitada polo Pleno municipal mediante voto de 
calidade do Sr. Alcalde e que considera que era necesaria.

Critica o atasco do departamento de urbanismo e a paralización da apertura da Rúa Pacheca.

Interpela á Sra. Interventora acerca de se é legal o procedemento de concesión da subvención 
á Asociación do cemiterio de Vilariño e ao Sr. Secretario acerca das consecuencias de votar 
ao seu favor e cuestiona a imparcialidade do Sr. Alcalde na intervención no asunto por parte 
dun avogado do sindicato Unións Agrarias.

O Sr. González Roma (BNG) sinala que o Sr. Alcalde non goza da maioría do Pleno e é algo 
que ten que ter en conta á hora de negociar. Pregunta, igualmente, polo incremento do recibo 
do lixo. Di que en principio chegaron satisfeitos coa negociación levada a cabo aínda tendo en 
conta a pouca marxe de negociación que dan o excesos no gasto corrente.

O Sr. Aragunde Aragunde (PP) da conta de que non se remata a senda da ponte de Castrelo e 
fai referencia a problemática da continuidade das empresas a raíz do informe de Costas.

Da conta do abandono dos parques; que se deixou de pintar os colexios; en relación a servizos 
sociais di que se está a dar cita para dentro de dous meses e se detectan paralizacións de seis 
meses  en  expedientes  de  dependencia.  Explica  que  o  expediente  da  Rúa  Pacheca  non 
avanzou e critica que Cambados sexa o Concello que peor xestiona o Plan Concellos.

Di que, aínda que se atopa de retirada, o goberno está caducado, carece de proxecto e actúa 
con improvisación.

O Sr. Charlín Trigo (Somos Cambados) di que o Portal de Transparencia permite ver os Plenos 
on line. En materia de urbanismo di que se reduciron os prazos na concesión de licenzas. 

C
od

. V
al

id
ac

ió
n:

 9
EN

TH
D

TH
R

4P
X3

5G
W

X4
LY

R
24

J5
 | 

C
or

re
cc

ió
n:

 h
ttp

s:
//c

am
ba

do
s.

se
de

le
ct

ro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
10

 a
 2

5



Critica que se soliciten mais subvencións para verbenas que a servizos sociais. Da conta da 
xestión dos recibos do Oral.  Di  chamarlle  a atención a solicitude de descentralización das 
actividades  culturais  cando  o  Festival  Xironsa  celebrouse  na  última  edición  no  centro  de 
Cambados.

Da conta do remate da proposta de licitación da reforma da Edar Tragove e da licitación do 
Cuartel da Garda Civil que se trata de investimentos que veñen para Cambados.

Defende que o goberno municipal incrementou as partidas de limpeza dos centros escolares.

En canto  ao retraso do Plan Concellos,  di  que se están  a licitar  obras  do ano anterior  e  
defende que se vai rematar a lexislatura sen débeda.

O Sr. Alcalde agradece o voto favorable do BNG. Considera que o orzamento é equilibrado e 
da conta dos incrementos de partidas. Da conta, en concreto, das actuacións en materia de 
parques infantís e do incremento orzamentario xeralizado.

Da conta das actuacións en materia de instalacións culturais e do incremento das partidas en 
materia de actividades culturais, mantemento da Praza de Abastos e de festas populares.

Defende que o Concello de Cambados non perdeu cartos por non xustificación de subvencións 
e considera demagoxia decir que se perderon 800.000 euros.

Sostén que o Concello de Cambados non asfaltou ningún camiño privado en contraposición ao 
sucedido coa xestión do Sr. Abal Varela que di, levou a cabo, asfaltados en terreos privados.

(Chama á orde ao Sr. Abal Varela por primeira vez polas interrupcións no uso da palabra).

Critica que se solicite a colocación do cartel na rotonda de Vilariño cando existe unha sanción 
de estradas por este motivo.

(Chama á orde ao Sr. Abal Varela por segunda vez polas interrupcións no uso da palabra con 
advertencia de expulsión ante unha terceira chamada).

En contestación ao Sr. Abal acerca do cemiterio de Vilariños da lectura a un fragmento do 
informe de Intervención relativo ao Convenio, favorable con observacións. Refírese ás dúbidas 
que se manifestaban no informe en relación aos terreos porque están catastradas en favor da 
Igrexa Católica. Non obstante, sinala, os veciños deron conta da súa adquisición. Di que a 
Igrexa contestou, igualmente, que carece de competencias sobre o particular porque aínda non 
recibiu ningunha cesión sobre os terreos.

Sometida a votación o Pleno, por nove votos a favor dos concelleiros integrados nos grupos 
munciipais  de  PsdeG-PSOE,  Somos  Cambados,  BNG e oito  abstencións  dos  concelleiros 
integrados nos grupos munciipais de PP e Grupo Mixto Cambados Pode aproba a toma en 
consideración da emenda anterior. 

Sometido a votación o ditame coa emenda o Pleno por nove votos a favor dos concelleiros 
integrados nos grupos municipais de PsdeG-PSOE, Somos Cambados, BNG e oito en contra 
dos  concelleiros  integrados  nos  grupos municipais  de  PP e Grupo Mixto  Cambados Pode 
adopta o seguinte, 

ACORDO:

PRIMEIRO.  Aprobar  inicialmente  o  Orzamento  Xeral  deste  Concello,  para  o  exercicio 
económico 2022, xunto coas súas Bases de Execución, e cuxo resumo por capítulos é o 

seguinte:

ESTADO DE INGRESOS

Capítulo Denominación Importe

A) Operacións Non Financeiras

A1) Operacións Correntes

I IMPOSTOS DIRECTOS 2.650.500,00

II IMPOSTOS INDIRECTOS 170.000,00

III TAXAS, PREZOS PÚBLICOS E OUTROS INGRESOS 1.972.400,00

IV TRANSFERENCIAS CORRENTES 4.779.288,44

V INGRESOS PATRIMONIAIS 109.500,00

Total 9.681.688,44

A2) Operacións de Capital

VI ENAXENACIÓN DE INVESTIMENTOS REAIS 0,00

VII TRANSFERENCIAS DE CAPITAL 0,00

Total 0,00

Total Non Financeiras 9.681.688,44

B) Operacións Financeiras

VIII ACTIVOS FINANCEIROS 22.000,00

IX PASIVOS FINANCEIROS 0,00

Total Financeiras 22.000,00

Total Ingresos 9.703.688,44

ESTADO DE GASTOS

Capítulo Denominación Importe €

A) Operacións Non Financeiras

A1) Operacións Correntes

I GASTOS DE PERSOAL 4.205.347,83

II GASTOS EN BÉNS CORRENTES E SERVIZOS 4.699.708,77

III GASTOS FINANCEIROS 3.100,00

IV TRANSFERENCIAS CORRENTES 408.143,78

V FONDO DE CONTINXENCIA E OUTROS IMPREVISTOS 0,00

Total 9.316.300,38

A2) Operacións de Capital

VI INVESTIMENTOS REAIS 78.000,00

VII TRANSFERENCIAS DE CAPITAL 63.000,00

Total 141.000,00

Total Non Financeiras 9.457.300,38

B) Operacións Financeiras

VIII ACTIVOS FINANCEIROS 22.000,00

IX PASIVOS FINANCEIROS 224.388,06

Total Financeiras 246.388,06

Total Gastos 9.703.688,44

SEGUNDO. Aprobar o Cadro de Persoal do exercicio 2022.

TERCEIRO.  Expor o Orzamento e o Cadro de Persoal ao público mediante anuncio no 
Boletín Oficial da Provincia, de conformidade co disposto no artigo 169 do texto refundido 
da Lei das facendas locais, polo prazo de quince días hábiles, para que os interesados 
poidan examinalo e presentar reclamacións. No suposto de non presentarse reclamacións, 
o expediente considerarase definitivamente aprobado, debendo cumprirse o trámite da súa 
publicación resumido por capítulos no BOP e no taboleiro de anuncios do concello.

CUARTO. Remitir copia á Administración do Estado, así como ao órgano competente da 
Comunidade Autónoma.

3.  Expediente  1123/2022.  Proposición  de  adhesión  á  Rede  Española  de  Cidades 
Saudables

O Sr.  Secretario da conta da proposta da alcaldia,  na que se recolle  o seguinte tenor 
literal,

“A Rede Española de Cidades Saudables persegue a promoción e protección da saúde e o 
benestar  dos  cidadáns,  en  concordancia  cos  principios  de  actuación  correspondentes  ao 
proxecto “Healthy Cities” da Organización Mundial de Saúde.

En xeral, as liñas xerais da Sección céntranse en:
Asegurar o mantemento dos contactos interinstitucionais para a consolidación das relacións 
intersectoriais, necesarias no ámbito da promoción e protección da saúde.

Fomentar  a  colaboración  e  a  acción  conxunta  das  cidades  participantes  en  materia  de 
promoción e protección da saúde.

Axudar  ás  cidades  participantes  a  desenvolver  modelos  operativos  de  promoción  e 
protección da saúde na comunidade,  que poidan servir  como modelos  de boa praxe no 
concernente  á  promoción  e  a  protección  da  saúde  no  contexto  urbano,  en  concreto  o 
diagnóstico e os plans de saúde.

Presentase, para o seu debate e aprobación polo Pleno da Corporación, a seguinte

PROPOSTA DE ACORDO:

1º.- O  Pleno  da  Corporación  aproba  a  adhesión  do  Concello  de  Cambados  á  Rede 
Española  de  Cidades  Saudables  e  de  cumprir  os  seus  fins  estatutarios,  e  en 
consecuencia, comprométese a:
a. Asumir o compromiso de realizar unha análise de situación e un plan de saúde 

para a vila.
b. Cumprir coas obrigacións e exercer os dereitos establecidos nos artigos 8, 14 e 15 

das Normas de Funcionamento e Organización da Rede Española de Cidades 
Saudables e, especialmente, a de abonar á FEMP a cota e socio titular da Rede 
que cada ano corresponda a esta Entidade Local en función do número dos seus 
habitantes, e que no presente exercicio ascende a 500,00 euros.

2º.- Que  polo  Alcalde/Presidente  se  realicen  todos  os  trámites  oportunos  para  que  a 

adhesión do Concello de Cambados á Rede Española de Cidades Saudables sexa 
efectiva.”

O Pleno,  de acordo co disposto  no artigo 82.3 do Real  Decreto 2568/1986 do 28 de 
novembro, por unanimidade dos seus membros, acorda ratificar a inclusión na orde do día 
do expediente anterior.

O Sr. Alcalde explica a iniciativa de adhesión á Rede Española de Cidades Saudables; 
indica que é requisito para acceder a determinadas subvencións e informa do seu custo.

Sometido a votación o Pleno da Corporación por unanimidade dos seus membros adopta 
o seguinte, 

ACORDO:

1º.- Aprobar  a  adhesión  do  Concello  de  Cambados  á  Rede  Española  de  Cidades 
Saudables  e  de  cumprir  os  seus  fins  estatutarios,  e  en  consecuencia, 
comprométese a:
a. Asumir o compromiso de realizar unha análise de situación e un plan de saúde 

para a vila.
b. Cumprir coas obrigacións e exercer os dereitos establecidos nos artigos 8, 14 

e 15 das Normas de Funcionamento e Organización da Rede Española de 
Cidades Saudables  e,  especialmente,  a de abonar á FEMP a cota e socio 
titular da Rede que cada ano corresponda a esta Entidade Local en función do 
número dos seus habitantes, e que no presente exercicio ascende a 500,00 
euros.

2º.- Que polo Alcalde/Presidente se realicen todos os trámites oportunos para que a 
adhesión do Concello de Cambados á Rede Española de Cidades Saudables sexa 
efectiva.

4. Expediente 1078/2022. Proposta do Grupo Municipal Cambados Pode instando ao 
Goberno  de  España  a  rebaixar  os  impostos  que  se  aplican  aos  carburantes, 
electricidade e gas natural.

O Sr.  Secretario  da conta do ditame da  Comisión Informativa de Economía,  Facenda, 
Industria  e  Urbanismo  por  un  voto  a  favor  (Grupo  Mixto  Cambados  Pode)  e  seis 
abstencións (PsdeG-PSOE, Somos Cambados, PP, BNG).

O Sr. Abal Varela (Cambados Pode) da lectura ao texto da proposta,

“José Ramón Abal  Varela,  concelleiro do Ilmo. Concello de Cambados e voceiro do grupo 
municipal  mixto  de  Cambados  Pode,  en  base  ao  disposto  nos  artigos  91.4  e  97.3  do 
Regulamento  de  Organización,  Funcionamento  e  Réxime  Xurídico  das  entidades  locais  e 
demáis normativa que poida resultar de aplicación, presenta, diante do Pleno da Corporación 
esta moción para o seu debate e aprobación, en base á seguinte:

EXPOSICIÓN DE MOTIVOS
Ao encarecerse o prezo base da enerxía —tanto dos carburantes como da electricidade— un 
dos primeiros en notalo é o Estado. Porque ao mesmo ritmo que crecen os prezos tamén o fai 
a  recadación.  Non  hai  máis  que  analizar  unha  factura  eléctrica  para  darse  conta  de  que 

Hacienda, a pesar de reducir os tributos nestes últimos meses, está a recadar unhas cifras 
bastante similares ás de antes.

Encher o depósito de gasolina ou realizar todos aqueles quefaceres diarios que requiren do 
uso  da  electricidade  converteuse  nunha  tortura  para  o  peto  dos  españois.  Os  prezos  da 
enerxía  xa  levaban  uns  meses  asentados  no  seu  particular  rali  alcista,  pero  a  guerra  en 
Ucraína provocou un acelerón que trae de cabeza ao sector empresarial, e sobre todo, aos 
consumidores.

O  Goberno  irlandés  anunciou  recentemente  que  reducirá  o  “imposto  especial”  sobre  o 
combustible para abaratar o prezo do litro da gasolina, o diésel e o diésel “verde” en 20, 15 e 2 
céntimos de euro, respectivamente. A medida entrará en vigor de inmediato e aplicarase ata o 
31 de agosto.

En Francia o prezo da gasolina será parcialmente subvencionado polo goberno francés. A 
partir do 1 de abril e durante catro meses aplicarase un "desconto ao chafariz de 15 céntimos  
por litro"  para todos os franceses, coa intención de facer fronte á escalada dos prezos do  
combustible.

Pola súa banda, Portugal segundo os cálculos que facilitou en rolda de prensa o secretario de 
Estado  de  Facenda  de  Portugal,  António  Mendonça  Mendes,  “ao  encher  50  litros  de 
combustible, un portugués acumulou as seguintes axudas do Estado: 2,50 euros menos pola 
suspensión do imposto ao carbono, 1,75 euros menos polo aumento da diminución do ISP e 
20 euros menos polo subsidio AUTOvoucher”. Isto supón un aforro total de 24,25 euros.

Outros países como Bélxica, Alemaña, Polonia, Romanía ou Suecia están tamén implantando 
medidas de redución de impostos ou de bonificacións para carburantes e electricidade.

En España, segundo os números que manexan na Asociación Española de Operadores de 
Produtos Petrolíferos ( AOP), entre un 49 % (no caso da gasolina 95) e un 45 % (cando se 
trata do gasoil) do que se paga por cada litro de carburante son gravames. O resto dos custos 
corresponden ao prezo do cru e do refino e ás marxes e custos de distribución.

Gasolina 95 oct
PVP 1,680 €/L

Gasóleo
PVP 1,581 €/L

0,626 37 % Custo do carburante mercado almacenista 42 % 0,670
0,228 14 % Custos de distribución e marxe 13 % 0,200
0,473 28 % Imposto hidrocarburos 24 % 0,379
0,353 21 % IVE (21 %) 21 % 0,332

En Cambados,  todos sabemos da importancia  económica e social  do sector  do Mar  e da 
Agricultura, que contan con bonificacións no gasóleo, pero que ante a alarmante subida dos 
prezos en moitos casos non compensa saír ao Mar.  As empresas de transporte tampouco 
poden  máis  con  esta  situación  que  afecta  a  tódolos  sectores  económicos  e  ás  clases 
traballadoras que teñen que acudir diariamente nos seus vehículos aos postos traballos. Esta 
subida de prezos nos combustibles se traslada á cesta da compra afectando á totalidade dos 
consumidores e a inflación no mes de febrero situábase nun 7,6 % e que seguirá subindo por 
mor da guerra en Ucraína.

Ante esta situación tan drámatica propoñemos ao Pleno desta corporación o seguinte acordo:

O PLENO DA CORPORACIÓN ACORDA:
1º.- Instar ao goberno de España a que aplique o tipo reducido do 4 % do Imposto sobre o 
Valor Engadido (IVE) á electricidade, e tamén ao gas natural.

2º.- Instar ao goberno de España a rebaixar o IVE aplicado aos carburantes dende o 21 % 
actual ao 10 %. Asímesmo aplicar medidas fiscais transitorias para reducir o imposto especial 
de hidrocarburos.
3º.-  Instar  ao goberno de España a modificar  o sistema de fixación de prezos do sistema 
eléctrico para ter en conta os prezos reais do mercado e non os altos prezos do gas natural  
que distorsionan a realidade do mercado eléctrico español.”

O Sr. González Roma (BNG) da conta de que o seu grupo presentou unha moción que, 
entende, vai mais alá.

Considera que o primeiro punto xa parte da premisa de que o  “Estado nos rouba”, algo 
que non é certo. Di que o Estado somos todos e haberá que pedir que se xestione mellor. 
Defende a necesidade de intervir o mercado poñendo por exemplo a luz e a gasolina. Di 
que ese tipo de argumentos son perigosos porque poden dar lugar ao crecemento de 
detetrminados grupos que logo nos alarman. Por todo o anterior di que se absterán na 
votación.

O Sr. Charlín Trigo (Somos Cambados) di compartir parte do relatorio do BNG. Di que a 
moción ten un fondo positivo en relación á problemática da inflación pero si se bota en 
falta o pronunciamento acerca de determinados sectores e productos que tamén se está a 
incrementar.  Di  que o  mercado ten graves eivas  e que os prezos están en mans de 
oligopolios. Fai referencia a que reducir impostos ven agochar problemas de verdade e 
non repercute beneficiosamente  no prezo final.  Considera  que a moción ten un fondo 
positivo pero resulta incompleta por iso adianta a abstención do seu grupo.

O Sr. Aragunde Aragunde (PP) di que van votar a favor. Da conta dunha moción do seu 
grupo que non se chegou a presentar porque xa tiñan cheo o cupo de mocións.

Reclama medidas na industria, no agro e no mar para instar ao goberno de España para 
adoptar as medidas acordadas na Conferencia de Presidentes do 10 de marzo.

Di que é preciso que se reduzan os tipos impositivos, rectificar as medidas enerxéticas; 
descartar peaxes nas autovías; analizar coa Xunta de Galicia en coordinación cos sectores 
a adopción de todas as medidas que sexan necesarias para paliar esta situación.

O Sr. Abal Varela (Cambados Pode) incide en que o Estado “rouba” e que si é preciso 
baixar o IVE aos suministros para paliar esta situación. Da conta da precaria situación 
económica na que se atopan moitas familias de Cambados.

O  Sr.  Alcalde  di  que  é  necesario  adoptar  medidas  pero  non  se  atopa  de  acordo  co 
planteamento polo cal se absterán na votación.

Sometido a votación o Pleno da Corporación por oito votos a favor dos grupos municipais 
de PP e Grupo Mixto Cambados Pode e  nove abstencións dos grupos municipais  do 
PsdeG-PSOE, Somos Cambados e BNG adopta o seguinte, 

ACORDO:

1º.- Instar ao goberno de España a que aplique o tipo reducido do 4 % do Imposto sobre o 
Valor Engadido (IVE) á electricidade, e tamén ao gas natural.

2º.- Instar ao goberno de España a rebaixar o IVE aplicado aos carburantes dende o 21 % 

actual  ao 10 %.  Asímesmo aplicar  medidas fiscais  transitorias  para reducir  o  imposto 
especial de hidrocarburos.

3º.- Instar ao goberno de España a modificar o sistema de fixación de prezos do sistema 
eléctrico para ter en conta os prezos reais do mercado e non os altos prezos do gas 
natural que distorsionan a realidade do mercado eléctrico español.

5. Expediente 1084/2022. Proposta do Grupo Municipal Cambados Pode instando ao 
Concello a executar o proxecto de mellora do parque infantil  Clemencio Pulido e 
mellorar os parques infantís de Cambados.

O Sr.  Secretario  da conta do ditame da  Comisión Informativa de Economía,  Facenda, 
Industria  e  Urbanismo  por  un  voto  a  favor  (Grupo  Mixto  Cambados  Pode)  e  seis 
abstencións (PsdeG-PSOE, Somos Cambados, PP, BNG)

O Sr. Abal Varela (Cambados Pode) da conta da proposta do seguinte tenor literal,

“Dende  a  plataforma  veciñal  Cambados  Pode  estamos  recibindo  numerosas  peticións  de 
veciñas e veciños de todo o Concello de Cambados para que presentemos iniciativas no Pleno 
de Cambados pedindo que se melloren os parques infantís do noso pobo.

Nesta  lexislatura  estamos  vendo  como  o  mantemento  e  mellora  dos  parques  infantís 
cambadeses brilla pola súa ausencia, carecendo os parques do mantemento necesario e das 
inversións que se precisan para a súa mellora e renovación.

No Plan Concellos do ano 2019 (na pasada lexislatura),  o goberno municipal  aprobaba un 
proxecto  de  40.000  €  titulado  “Dotación  de  parques  infantís  Clemencio  Pulido  e  Parque 
Torrado”. No Plan Concello 2020 co actual goberno volve a anunciarse en prensa o mesmo 
proxecto. A día do 17 de marzo do ano 2022 a realidade é que ese proxecto non se executou.

No mesmo centro urbano de Cambados a escasos metros da praza de Fefiñáns o parque 
Clemencio Pulido segue tendo o chan de area. Numerosas queixas dos veciños da zona que 
ven como o goberno municipal  é  incapaz de poñer  en marcha unha mellora integral  para 
transformar por completo dito espazo.

Se nos imos ao parque da Alameda de Santo Tomé tamén podemos observar como o chan de 
caucho na zona do tobogán está totalmente roto representando un risco grave e inminente 
para a seguridade dos usuarios dese parque. Esta situación leva así varios meses.

Na parroquia de Oubiña son recorrentes as queixas por falta de limpeza e mantemento do 
parque infantil. Levan dende o inicio de lexislatura reclamando a instalación dunha papeleira e 
que se habilite  o espazo municipal  cuberto que está ao lado para poder usalo os días de 
choiva como área de xogo para os nenos.

Por outra banda, no parque infantil de Vilariño, o mantemento chega tarde e mal, e o Concello  
négase a atender as peticións das asociacións de veciños da parroquia que solicitan renovar 
as pezas, instalación de caucho no chan, etc. e a súa recolocación dentro da área do campo 
de festas para alonxalo da estrada.

Vemos como tamén na parroquia de Castrelo a falta de mantemento é moi visible, na zona do 
parque de biosaludables podemos apreciar como as mesas para xogar ao pimpón, unha delas 
leva meses deteriorada polo afundimento dunha pata e non se pode utilizar.

Sorprendeunos (negativamente  por  suposto)  como o equipo  de goberno municipal  levou a 
cabo unha mellora do parque infantil Dolores del Valle en pleno verán (parte do mes de xullo e 
case a totalidade do mes de agosto o parque estivo pechado) propiciando que no transcurso 
da pandemia do Covid-19 os nenos tiveran que utilizar outros parques do centro cambadés co 
risco de non poder respectar os distanciamentos e polo tanto supoñendo un risco para a saúde 
dos nenos. O razoable é que ese mantemento e mellora se fixera en meses nos que estivemos 
confinados e non na época de maior afluencia como é o verán.

Podemos concluír á vista da argumentación exposta nos parágrafos anteriores dunha falta de 
mantemento  total  e  dun plan  de  inversións  nos  parques  infantís  para  a  súa renovación  e 
mellora. Polo tanto propoñemos ao Pleno de Cambados o seguinte acordo:

O PLENO DA CORPORACIÓN ACORDA:

1º.- Instar ao Alcalde e ao equipo de goberno municipal a levar a cabo un proxecto de mellora  
integral para o parque infantil Clemencio Pulido tal como estaba previsto na lexislatura pasada. 

2º.- Instar ao Alcalde e ao equipo de goberno municipal a implantar un plan de mantemento e 
mellora  dos  parque  infantís  de  todo  o  Concello  de  Cambados  para  renovar  e  ampliar  
progresivamente o equipamento e previr a deterioración das devanditas instalacións. Ese plan 
de mantemento deberá incluir un plan de limpeza que non discrimine os parques situados nas 
parroquias do noso pobo.

3º.- Instar ao Alcalde e ao equipo de goberno municipal a atender as peticións veciñais tanto  
do parque infantil de Vilariño como do parque infantil de Oubiña e tamén as demáis peticións 
veciñais sobre calquera outro parque infantil do noso Concello.”

O Sr.  González  Roma (BNG)  di  que  votarán  a  favor  na  liña  dos  orzamentos.  No parque 
Clemencio  Fernández  Pulido,  considera  unha  falta  de  planificación  a  existencia  de  catro 
parques en tan pouco radio de metros. Considera mais sensato potenciar o parque Torrado e 
non dispoñer de tantos parques en tan pouco espazo.

O Sr. Charlín Trigo (Somos Cambados) mantén que o mantemento de parques infantís ten que 
ser algo sostido no tempo. Di que a iniciativa de Clemencio Fernández Pulido e Torrado saiu 
do seu grupo político.  Afirma que se trata de parques que teñen uso e, polo tanto,  deben 
reformarse. Da conta de problemas no subministración do caucho e das melloras do parque de 
Corvillón. Ao considerar que o que se está a pedir o que xa se está acometendo adianta a 
abstención do seu grupo na votación.

O Sr. Aragunde Aragunde (PP) di que apoiarán a proposta e incide no manifestado no punto 
dos  orzamentos.  O seu grupo  pedía  que se fixese algo  en  relación  aos  parques  infantís.  
Considera que en liñas xerais os parques e a súa contorna están abandoados e van apoiar a 
moción.

O Sr. Abal Varela (Cambados Pode) da conta da importancia dos parques e da súa contorna. 
Ensalza os parques de Vilanova e do Grove e reclama un plan de investimentos e de melloras.

O Sr. Alcalde di que se está a tramitar unha axuda para unha pista polideportiva en Oubiña.

Sometido a votación o Pleno da Corporación por dez votos a favor dos grupos municipais 
de PP, BNG, Grupo Mixto Cambados Pode e sete abstencións dos grupos municipais do 
PsdeG-PSOE, Somos Cambados adopta o seguinte, 

ACORDO:

C
od

. V
al

id
ac

ió
n:

 9
EN

TH
D

TH
R

4P
X3

5G
W

X4
LY

R
24

J5
 | 

C
or

re
cc

ió
n:

 h
ttp

s:
//c

am
ba

do
s.

se
de

le
ct

ro
ni

ca
.g

al
/ 

D
oc

um
en

to
 a

si
na

do
 e

le
ct

ro
ni

ca
m

en
te

 d
es

de
 a

 p
la

ta
fo

rm
a 

xe
st

io
na

 e
sP

ub
lic

o 
| P

áx
in

a 
18

 a
 2

5



1º.- Instar ao Alcalde e ao equipo de goberno municipal a levar a cabo un proxecto de 
mellora  integral  para  o  parque  infantil  Clemencio  Pulido  tal  como  estaba  previsto  na 
lexislatura pasada.

2º.-  Instar  ao  Alcalde  e  ao  equipo  de  goberno  municipal  a  implantar  un  plan  de 
mantemento e mellora dos parque infantís de todo o Concello de Cambados para renovar 
e  ampliar  progresivamente  o  equipamento  e  previr  a  deterioración  das  devanditas 
instalacións.  Ese  plan  de  mantemento  deberá  incluir  un  plan  de  limpeza  que  non 
discrimine os parques situados nas parroquias do noso pobo.

3º.- Instar ao Alcalde e ao equipo de goberno municipal a atender as peticións veciñais 
tanto do parque infantil de Vilariño como do parque infantil de Oubiña e tamén as demáis 
peticións veciñais sobre calquera outro parque infantil do noso Concello.

(Suspéndese momentáneamente a sesión entre as 23:08 horas e as 23:14 horas)

6.  Expediente  1119/2022.  Proposta  do  Grupo  Municipal  do  BNG  relativa  ás 
actuacións que deben impulsar os goberno galego e central para mitigar o impacto 
do medre disparado da inflación na sociedade e economía galegas.

O Sr.  Secretario  da conta do ditame da  Comisión Informativa de Economía,  Facenda, 
Industria e Urbanismo, favorable, por un voto a favor (BNG) e seis abstencións (PsdeG-
PSOE, Somos Cambados, PP, Grupo Mixto Cambados Pode)

A Sra. Oubiña Vázquez da lectura ao texto da proposta que di,
 
“Galiza, a súa economía e a súa sociedade, sofre a agudización dunha suba de prezos sen 
precedentes nas últimas tres décadas e que, aínda que agravada pola guerra de Ucraína e o 
impacto na comercialización do gas ou do cereal, xa se viña producindo durante o 2021 e os 
primeiros meses de 2022.
A inflación é un fenómeno económico que se manifesta no incremento global do prezo dos 
bens e servizos dun país. Isto provoca unha perda xeneralizada do poder de compra do diñeiro 
no tempo. Por tal motivo, coñécese como o “imposto dos pobres” porque, cos mesmos cartos,  
podemos  enfrontar  menos  pagamentos  e  isto  prexudica  especialmente  ás  persoas  máis 
vulnerábeis e con menos recursos. É, polo tanto, un problema económico e social de primeira 
orde.

A taxa de inflación interanual en Galiza no pasado mes de febreiro foi do 8% e, outro mes 
máis, supera a rexistrada no conxunto do Estado (7,6%). Isto quere dicir que en febreiro de 
2022 as galegas e os galegos eramos un 8% máis pobres que un ano antes. Así, por exemplo, 
a electricidade subiu no estado español un 111,5%% no mes de febreiro con respecto ao mes 
de febreiro do ano pasado. O diésel  subiu un 29% e a gasolina un 25,9% con respecto a 
febreiro do ano pasado. A bombona de butano nunca custo tanto: pasou dos 13,3 euros hai un 
ano a 18,63 € agora (un 40% máis cara). Porén, non subiu só a enerxía, tamén o fixeron os 
alugueiros ou algo tan básico coma os alimentos (segundo a FAO o prezo dos alimentos a 
nivel mundial está no seu nivel máis alto dos últimos 60 anos).

A suba xeneralizada de prezos que estamos a vivir non está provocada por unha única causa. 
Son  varios  os  elementos  que  están  a  provocar  esta  situación.  A  guerra  agrávaa,  mais  a 
situación xa viña de antes e a pandemia tampouco explica todo. Vivimos ademais un contexto 
de escaseza de materias primas, problemas de subministro a nivel mundial, perda do control 
público sobre sectores clave como a enerxía, etc. O máis importante é que a suba de prezos  

está condicionada por decisións políticas, que poden empeorar ou aliviar os seus efectos. Polo 
tanto,  hai  marxe  para  actuar  e  evitar  que  as  maiorías  sociais  paguen  esta  crise  mentres 
grandes empresas como as da banca ou as eléctricas multiplican beneficios.

En outubro  de  2021  a  Rede Galega  Contra  a  Pobreza facía  público  o seu informe anual  
respecto de 2020 e sinalaba como xa entón 694.367 persoas, o 25,7% da poboación galega, 
estaba en risco de pobreza ou exclusión social e estes datos aínda non reflicten o impacto total 
da pandemia polo que a situación que estamos a vivir van empeoralos. Ademais, en Galiza 
agrávase  o  impacto  polo  peso  do  sector  pesqueiro  e  agro-gandeiro,  por  termos  moitas 
industrias electrointensivas, depender do comercio por vía marítima e estrada, polas carencias 
históricas en transporte público, pola dispersión poboacional, pola estafa das peaxes... e sobre 
todo porque desde a Xunta e desde Madrid toman decisións contrarias aos nosos intereses,  
como  rebaixar  os  impostos  a  quen  máis  ten,  permitir  os  privilexios  do  lobby  eléctrico  ou 
incrementar o gasto militar no lugar de atender outras necesidades.

A situación  é insoportábel  e  non podemos  permitir  que goberno central  e  Xunta  sigan de 
brazos cruzados. É necesario, a medio e longo prazo, impulsar un cambio estrutural na nosa 
economía que nos faga máis resistentes a este tipo de situacións, mais é hora tamén de tomar 
medidas urxentes para que non haxa un empobrecemento drástico e non se pode agardar 
semanas para actuar.

É por todo o exposto con anterioridade, polo que o Grupo Municipal do Bloque Nacionalista 
Galego somete a debate e aprobación polo Pleno deste Concello esta moción, propondo a 
adopción dos seguintes ACORDOS:

1. Demandar do goberno central a intervención inmediata no sector enerxético para controlar 
os prezos da electricidade e do gas, recortar os beneficios das eléctricas, impulsar unha tarifa 
eléctrica galega, medidas urxentes para a contención da crise da industria electrointensiva a 
través dunha tarifa estábel  que garanta prezos máximos a medio prazo e a prohibición os 
cortes das subministracións básicas de forma permanente.

2.  Demandar  do  goberno  central  a  baixada  selectiva  do  IVE  dos  alimentos  básicos,  os 
produtos do mar, de hixiene persoal e feminina, o transporte público, a electricidade e o gas.

3. Demandar do goberno central o Incremento das pensións e dos salarios máis baixos até o 
60% do soldo medio actual.

4. Demandar do goberno central e da Xunta de Galiza a redución temporal das peaxes, dos 
impostos sobre hidrocarburos e doutros custos que afectan ao transporte así como a rebaixa 
dos prezos dos títulos de transporte público, tanto ferroviario como por estrada.

5. Demandar do goberno central e da Xunta de Galiza a protección do sector agro-gandeiro e 
marítimo-pesqueiro evitando a venda a perdas, impulsando a compra pública de pensos para 
garantir  a  subministración  e impulsando axudas polo incremento  dos  custos de produción, 
singularmente enerxía e combustíbeis.

6.  Demandar  do  goberno  central  e  da  Xunta  de  Galiza  a  revisión  impositiva  para  unha 
fiscalidade xusta e redistributiva que compense a perda de poder adquisitivo dos sectores máis 
vulnerábeis contemplando no IRPF a inflación e revisando os principais impostos para que 
pague máis quen máis ten e se distribúa a riqueza.

7. Demandar do goberno central a actualización do Ingreso Mínimo Vital e da Xunta de Galiza 
a reforma da Lei 10/2013, do 27 de novembro, de inclusión social de Galiza para garantir a 
compatibilidade e complementariedade da Renda de inclusión social de Galiza (RISGA) co 
Ingreso Mínimo Vital  (IMV) así  como axilizar  e facilitar  a súa tramitación.  8.  Demandar  do 

goberno central a intervención pública no mercado da vivenda para facilitar o acceso da xente 
nova e as rendas máis baixas poñendo a disposición da Xunta as 2.735 vivendas da SAREB 
para se empregaren como vivendas sociais. 9. Demandar do goberno central a revisión á alza 
das bolsas e convocatorias extraordinarias para protexer o estudantado máis afectado.  10. 
Demandar da Xunta de Galiza o compromiso de non reducir as partidas de igualdade dos seus 
orzamentos, incrementar a contía das axudas de violencia machista conforme o IPC e aprobar  
sen  máis  dilación  o  Plan  de  Choque  contra  a  pobreza  en  familias  Monoparentais  cun 
orzamento e calendario específico de desenvolvemento.”

O Sr. Abal Varela (Cambados Pode) di que votarán a favor da proposta.

O Sr. Charlín Trigo (Somos Cambados) considera que a moción é mais completa e, polo tanto,  
votarán ao seu favor.

O Sr. Aragunde Aragunde (PP) di non atoparse totalmente de acordo coa proposta. Lembra 
que as autovías de titularidade autonómica son as mais baratas do territorio nacional  e da 
conta das bonificacións nas autoestradas e das rebaixas nas ITV; fai referencia ao plan de 
axudas de autónomos nos sectores da agricultura e na pesca; a reclamación da Xunta ao 
Estado para a adopción de medidas en materia de hidrocarburos e electricidade; a  asunción 
por parte da Xunta da baixada de tarifas portuarias; plan de choque autonómico para mitigar a 
subida do prezo da luz; reducción no tramo autonómico do IRPF; adopción de medidas de 
liquidez de Pemes e a aprobación de bolsas para o estudantado.

Considera que, aínda que non están de acordo coa integridade da moción, o tono é positivo e  
por isto votarán ao seu favor.

A Sra. Oubiña Vázquez (BNG) agradece o apoio e da conta dunha situación moi mala. Di que  
as  responsabilidades  están  na  Xunta  de  Galicia,  na  Administración  central  e  na  propia 
Administración Local. 

O Sr. Alcalde di que tamén votarán a favor da proposta.
 
Sometido a votación o Pleno da Corporación por unanimidade dos seus membros adopta 
o seguinte, 

ACORDO:

1.Demandar  do  goberno  central  a  intervención  inmediata  no  sector  enerxético  para 
controlar  os  prezos  da  electricidade  e  do  gas,  recortar  os  beneficios  das  eléctricas, 
impulsar  unha tarifa  eléctrica galega,  medidas urxentes para a contención da crise da 
industria  electrointensiva  a  través dunha  tarifa  estábel  que garanta  prezos máximos a 
medio prazo e a prohibición os cortes das subministracións básicas de forma permanente.

2.Demandar  do goberno central  a  baixada selectiva do IVE dos alimentos básicos,  os 
produtos do mar, de hixiene persoal e feminina, o transporte público, a electricidade e o 
gas.

3.Demandar do goberno central o Incremento das pensións e dos salarios máis baixos até 
o 60% do soldo medio actual.

4.Demandar do goberno central e da Xunta de Galiza a redución temporal das peaxes, dos 
impostos  sobre hidrocarburos  e  doutros  custos  que afectan ao transporte así  como a 
rebaixa dos prezos dos títulos de transporte público, tanto ferroviario como por estrada.

5.Demandar do goberno central e da Xunta de Galiza a protección do sector agro-gandeiro 
e marítimo-pesqueiro evitando a venda a perdas, impulsando a compra pública de pensos 
para  garantir  a  subministración  e  impulsando  axudas  polo  incremento  dos  custos  de 
produción, singularmente enerxía e combustíbeis.

6.Demandar  do goberno central  e da Xunta de Galiza a revisión impositiva para unha 
fiscalidade xusta e redistributiva que compense a perda de poder adquisitivo dos sectores 
máis vulnerábeis contemplando no IRPF a inflación e revisando os principais impostos 
para que pague máis quen máis ten e se distribúa a riqueza.

7.Demandar do goberno central a actualización do Ingreso Mínimo Vital e da Xunta de 
Galiza a reforma da Lei 10/2013, do 27 de novembro, de inclusión social de Galiza para 
garantir a compatibilidade e complementariedade da Renda de inclusión social de Galiza 
(RISGA) co Ingreso Mínimo Vital (IMV) así como axilizar e facilitar a súa tramitación. 8.  
Demandar do goberno central a intervención pública no mercado da vivenda para facilitar 
o acceso da xente nova e as rendas máis baixas poñendo a disposición da Xunta as 2.735 
vivendas da SAREB para se empregaren como vivendas sociais. 9. Demandar do goberno 
central  a  revisión  á  alza  das  bolsas  e  convocatorias  extraordinarias  para  protexer  o 
estudantado  máis  afectado.  10.  Demandar  da Xunta  de Galiza  o  compromiso  de non 
reducir as partidas de igualdade dos seus orzamentos, incrementar a contía das axudas 
de violencia machista conforme o IPC e aprobar sen máis dilación o Plan de Choque 
contra a pobreza en familias Monoparentais cun orzamento e calendario específico de 
desenvolvemento.

7. Expediente 1120/2022.  Proposta do Grupo Municipal  Popular solicitando maior 
colaboración do concello coas comisións de festas do municipio.

O Sr.  Secretario  da  conta  do  ditame da  Comisión  Informativa  de  Ensino,  Patrimonio, 
Cultura,  Deporte  e  Normalización  Linguistica  por  tres  votos  a  favor  (PP)  e  catro 
abstencións (Psdeg-Psoe, Somos Cambados, BNG e Grupo Mixto Cambados) do seguinte 
tenor literal,

“En Cambados é tradición a celebración de Festas ao longo do ano en todas as parroquias,  
tanto relixiosas,  coma gastronómicas ou doutra índole.  As actividades que desenvolven as 
diferentes comisións repercuten moi positivamente  no tecido económico e social do municipio, 
atraendo a milleiros de persoas a Cambados dende innumerables rexións ou países.

A hostalería, o comercio, adegas e outros sectores se benefician directamente da chegada 
masiva de turistas, que son atraídos palas actividades, ambiente e colorido que xeneran estas 
tradicións no naso municipio.

Cambados ten unha riqueza extraordinaria co conxunto histórico, un patrimonio material 
enorme pero tamén un patrimonio inmaterial como son as tradicións que ano.tras ano e ao 
longo dos séculas pasan de pais a filias, facendo posible, que por exemplo, a contraría de 
San Roque celebrase fai uns anos o 400 aniversario da súa fundación, según consta en 
documentos rescatados polos membros desta Asociación.

Fai uns días o naso grupo municipal reuniuse cunha amplia representación das comisións 
de festas do naso municipio e a gran maioría coincidían en dúas necesidades, primeiro na 
dificultade que atopan hoxe en día para reunir unha cantidade económica aceptable para 
realizar as actividades que durante moitos anos desenvolvían os días da celbración; en 
segundo lugar,  nos  comunican  a  falta  de  colaboración  e  implicación  do  Concello  de 

Cambados,  tanto  a nivel  económico,  coma  no  apoio  loxístico  e  de  coordinación  dos 
eventos.

Estas comisión só se financian pala axuda do concello a asociacións culturais, cantidade 
que non se pode desmerecer pero que tampouco acacia sufragar actividades de calado; 
outra  vía  de financiación  é  o  programa  depogal,  que  nos  criterios  de  execución  das 
actividades,  limita  o gasto,  as  actividades  e  o  período de  execución;  e  par·último as 
aportacións voluntarias dos veciños de Cambados, que dende fai algúns anos é menor do 
mesmo xeito que mermaron as economías familiares.

Por todo o exposto, o Grupo do Partido Popular no Concello de Cambados, propón ao 
Pleno municipal que se acorde:

1.Se teña en conta o esforzo que realizan as comisión de festas e as actividades 
·que desenvolven, de tal xeito que se aumente a partida orza mentaria pala que se 
sufraga  a estas  entidades  no  vindeiro  orzamento  municipal.  Se  estudie  coas 
comisións a posibilidade de asumir o concello este ano,  con cargo a partida de 
actos  culturais, extraordinariamente,  algunha  das  necesidades  mais  urxentes  e 
importantes este ano.

2.Que o concelleiro responsable, convoque coa suficente antelación ás comisións 
de festas para coordinar conxUntamente as actividades que se celebrarán ao longo 
do ano, prestando o concello a colaboración loxística que lle sea posible, evitando 
gastos ás comisións.”

O Sr. Aragunde Aragunde (PP) defende a actuación das Comisións de Festas e pon como 
exemplo a Comisión de Santa Margarida polo esforzo que implica na organización destas 
festas.

Di que aínda que non todo é festa, e que moitas familias o están a pasar moi mal o certo é 
que as festas revirten en beneficio da poboación e de Cambados e xeneran economía. 

Defende o retorno que teñen estas festas e que hai Comisións que están pensando en 
deixar de facer as festas por motivos económicos.

O Sr.  Abal  Varela  (Cambados Pode)  considera  que as festas  son patrimonio  cultural, 
gastronómico, artístico, histórico e turístico e polo tanto trátase de algo que hai que manter 
e mellorar tendo en conta que non cobran nada. Destaca a labor das Comisións de Festas 
que non cobran nada e que mesmo teñen que poñer cartos do seu bolsillo sen queixarse  
como fai o goberno municipal en todos os Plenos por non percibir salarios.

O Sr. González Roma (BNG) di que votarán a favor tendo en conta a función socializadora 
que teñen as festas nas parroquias.

O Sr. Charlín Trigo (Somos Cambados) di que sempre se tentou colaborar coas Comisións 
de festas a nivel económico e loxístico.

Da  conta  da  modificación  do  funcionamento  do  Pontegal  na  que  as  solicitudes  de 
subvencións se levan a cabo a través das propias asociacións. Di que as transferencias as 
Comisións de Festas incrementouse en grande medida desde o 2015.

O Sr. Aragunde Aragunde (PP) di agradecer o tono do Sr. Charlín Trigo nesta intervención 
que foi moi desacertada no anterior. Afirma que cando el gobernaba se outorgaban 25.000 
euros  ás  festas  populares.  Pon  por  exemplo  que  as  Comisións  de  Festas  queren 

alboradas e que o Concello lles axude a través dunha decisión política.

O Sr. Charlín Trigo (Somos Cambados) di non ver problema en que tramite a axuda a 
asociación  a  través  dun  proceso  de  concorrencia  competitiva  e  non  a  través  das 
prefrencias do político de turno.

O Sr. Alcalde di que este goberno apoia as festas patroais e da conta do incremento das 
partidas e do retorno que xeneran as mesmas.

Sometido a votación o Pleno da Corporación por dez votos a favor dos grupos municipais 
de PP, BNG e Grupo Mixto Cambados Pode e sete abstencións dos grupos municipais do 
PsdeG-PSOE e Somos Cambados adopta o seguinte, 

ACORDO:

1. Se teña en conta o esforzo que realizan as comisión de festas e as actividades 
·que desenvolven, de tal xeito que se aumente a partida orza mentaria pala que se 
sufraga a estas entidades no vindeiro orzamento municipal. Se estudie coas comisións 
a posibilidade de asumir o concello este ano, con cargo a partida de actos culturais, 
extraordinariamente, algunha das necesidades mais urxentes e importantes este ano.

2. Que  o  concelleiro  responsable,  convoque  coa  suficente  antelación  ás 
comisións de festas para coordinar conxuntamente as actividades que se celebrarán 
ao longo do ano, prestando o concello a colaboración loxística que lle sea posible, 
evitando gastos ás comisións.

(Queda  sobre  a  mesa  o  punto  n.º  8  relativo  ao  expediente  Expediente  1965/2022  de 
proposta do Grupo Municipal  do BNG en apoio  ao pobo saharauí  diante  do cambio  de 
postura do Goberno de España en relación ao dereito de autodeterminación de dito pobo, a 
tratar na seguinte sesión)

B) ACTIVIDADE DE CONTROL 

9.  Dación  en  conta  das  Resolucións  dictadas  pola  Alcaldía  (do  29.03.2022  ao 
19.05.2022)

Dase conta das Resolucións dictadas pola Alcaldía (do 29.03.2022 ata o 19.05.2022).

O Pleno dase por enterado.

C) ROLDA DE INTERVENCIÓNS LIBRES 

Non hai asuntos

E non tendo máis asuntos que tratar, o Sr. Alcalde da por rematada a sesión, na data e hora 
indicada  no  encabezamento,  de  todo  o  que  eu  como  secretario,  dou  fe  extendendo  a 
presente acta, a reserva dos termos que resulten da súa aprobación, segundo o disposto no 
artigo 206 do R.O.F.

DOCUMENTO ASINADO ELECTRONICAMENTE 

